
Врз основа на одредбите од член 23, 25, 26, 42 и 104 од Законот за здруженија и фондации (Сл. весник на РМ бр. 52/2010) и Законот за спортот (Сл. весник на РМ бр. 29/2002 и 66/2004), и член 10 од Статутот на Мотоциклистичката федерација на Македонија, Собранието на Мото клубот ____________ одржано на ден месец година година, го донесе следниот

С Т А Т У Т

на

Здружението на граѓани Мото клуб ____________
1. ОПШТИ ОДРЕДБИ
Член 1

Мото клубот ____________ (во натамошниот текст: клубот) е Здружение на граѓани во кое членуваат спортисти, граѓани, спортски работници, натпреварувачи и љубители на мотоциклистичкиот спорт со основна задача да го развива, проширува и унапрдува мотоциклистичкиот спорт во својата средина и пошироко.
Член 2

Со овој Статут се утврдуваат и целите и задачите; облиците и начинот на дејствување; органите, начинот на нивниот избор и отповикување; траење на мандатот на органите и начинот на претставување и одлучување на членовите; стекнување и располагање со имот; остварување на јавноста во работата; условите за основање организациони единици; условите на пристапување и исклучување од клубот; престанок на клубот; постапување со имотот во случај на престанок на клубот, како и други прашања утврдени со закон.
Член 3
Клубот отпочнува со работа откако ќе добие решение за вршење на дејност спорт од Агенцијата за млади и спорт на Република Македонија, а заради поттикнување и унапредување на мотоциклизмот; реализирање на утврдената програма  за развој на мотоциклизмот; усогласување и координирање на своите програмските активности; организирање и спроведување на натпревари; унапредување на својата стручна работа, како и остварување на своите организациони и други потреби.
Член 4
Клубот  е член на Мотоциклистичката федерација на Македонија.

Клубот е непрофитно здружение кое дејствува на подрачјето на општина Име на општина.
Седиштето на Клубот е во Град, на  ул. Име на улица бр. број.
Член 5
За сите обврски Клубот одговара со сите свои средства.
Член 6
Полно име на Клубот е: Мото клуб ____________ - Град.
Скратено име на Клубот е: МК ____________ – Град.
Член 7
Клубот има амблем и знаме.
Амблемот и знамето на клубот се утврдуваат со посебна статутарна одлука која ја донесува Собранието на клубот со 2/3 мнозинство од вкупниот број членови.
Член 8
Клубот има печат и штембил.
Печатот на клубот има тркалезна форма со пречник 22 мм, со амблем на клубот во средината, а по надворешниот раб е напишано Мото клуб   ____________ – Град.

Штембилот на клубот има правоаголна форма, на чија средина во горниот дел се наоѓа амблемот на клубот, а под него зборовите  Мото клуб ____________. на долниот дел на штембилот е напишана ознака со број, ден, месец, година, а во последниот ред Град.
Член 9
Клубот е должен да ги користи обележјата на Мотоциклистичката федерација на Македонија во случај кога се претставува јавно или организира акции и активности што се од меѓународно значење или од значење на Мотоциклистичката федерација на Македонија.
2. ОСНОВНИ ЦЕЛИ И ЗАДАЧИ НА КЛУБОТ:
Член 10
Основните цели на клубот се: следење и развивање на потребите на своите членови со поттикнување и унапредување на мотоциклизмот; реализирање на утврдената програма за развој на мотоциклизмот; организирање и спроведување на клубски натпревари; учество во системот на натпревари организирани од Мотоциклистичката федерација на Македонија, учество на маеѓународни натпревари преку Мотоциклистичката федерација на Македонија; и унапредување на стручната работа во клубот.
Во реализација на основните цели и задачи од претходниот став клубот: 
-
Ги координира и усогласува програмските активности во областа на мото спортот со Мотоциклистичката федерација на Македонија;
-
Самостојно и во соработка со МФМ ја развива и унапредува спортската култура и спортскиот натпреварувачки дух;
-
Самостојно и во соработка со МФМ се грижи за развивање и унапредување на мотоциклизмот;
-
Се грижи за создавање на поволни услови за развој на мотоциклизмот;
-
Организира спортски натпревари во мотоциклизам;
-
Ги застапува интересите на членовите пред МФМ и пред надлежните државни органи, особено при носење на прописи кои се од интерес за членовите и за мотоциклизмот воопшто;
-
Пред МФМ покренува иницијативи за донесување на закони и прописи за унапредување на мотоциклизмот;
-
Ги штити правата и интересите на своите членови за време и по одржувањето на натпреварите;
-
Ги поттикнува и развива добрите морални и спортски обичаи;
-
Се грижи за спречување на нелојалната конкуренција и монополската положба меѓу спортистите;
-
Се грижи за обезбедување на потребните услови за нормална работа на клубот, клубските објекти, стручниот кадар, клубската спортска опрема, резервните делови за спортските мотоциклисти и др.;
-
Врши и други работи кои се од заеднички интерес на членовите на клубот, во согласност со закон.
-
Се грижи за заштита на околината и се бори против зависници;
-
Остварува и други цели и задачи утврдени со закон и со овој статут.
Врз основа на утврдената политика на МФМ, клубот ги координира и усогласува своите програмски И натпреварувачки активности.
3.ЧЛЕНСТВО

Член 11
Членувањето во клубот е доброволно.
Член на клубот може да биде секој граѓанин - државјанин на РМ кој ги прифаќа целите и задачите утврдени со овој Статут, кој ќе потпише пристапница и редовно ја плаќа членарината.
Висината на членарината ја утврдува Управниот одбор на клубот со своја одлука. 
Член 12
Права и обврски на членовите се:
-
Да ги користат членските права и поволности;
-
Да предлагаат, избираат и се бирани во органите и телата на клубот и преку клубот во органите и телата на МФМ;
-
Да бидат известувани за работата, да даваат предлози, мислења, приговори и забелешки за работата на клубот и органите на клубот;
-
Да ги почитуваат статутот, другите акти, правилата и дисциплината на клубот;
-
Редовно да плаќаат членарина;
-
Да го подигаат и да го чуваат угледот на клубот и мотоциклизмот;
-
Да се воздржуваат од надворешни влијанија кон клубот;
-
Да придонесуваат во развојот на мотоциклизмот во својата општина и својата средина.
Член 13
Членовите на клубот плаќаат еднократна уписнина при пристапување во  клубот и редовна годишна членарина чиј износ и рок на плаќање го одредува управниот одбор на клубот.
Изгледот, димензиите како и начинот на издавање на членскиот документ, како и изгледот на образецот на исписницата ги пропишува Управниот одбор на клубот.
Член 14
Во клубот може да се примаат и почесни членови.
Почесен член на клубот може да биде физичко и правно лице кое има посебни заслуги за клубот. 
Почесен член на клубот е највисоко јавно признание на клубот. 
Одлука за почесен член донесува Управниот одбор, која ја потврдува Собранието на клубот.
Член 15
Членството во  клубот престанува :
-
Со неплаќање чланарина најдоцна до 01.03. во тековната година за истата;
-
Со исклучување од членството кога се нарушени статутарните норми и кога членовите со свите постапки нанесуваат штета на угледот или на друг начин  ги нарушуваат интересите на клубот.
Одлука за исклучување од членството донесува Управниот одбор на клубот.
Против одлуката за исклучување може да се поднесе жалба до Собранието на клубот чија одлука е конечна.
4. ОРГАНИ НА КЛУБОТ

Член  16
Органи на клубот се:
1. Собрание;
2. Претседател; и
3. Управен одбор. 
Работата на органите и на клубот во целина е јавна. 
Јавноста во работата може да се исклучи само за прашања кои можат да нанесат штета на клубот или на негов член.
Јавноста се остварува со давања извештаи од работата на клубот на членовите, на МФМ и со соопштенија за медиумите.
Член 17
За работата на Собранието, Управниот одбор и Надзорниот одбор, како и на останатите тела на клубот е потребно повеќе од една половина од членовите. 
Одлуките се полноважни ако се донесени со повеќе од една половина гласови од вкупниот број членови.
Член 18
Собранието е највисок орган на управување на клубот кое го сочинуваат сите членови на клубот.
Мандатот на членовите на Собранието трае 4 (четири) години.
Членот на Собранието кој не ги извршува своите должности утврдени со овој Статут или со други акти и одлуки на органите на клубот, може да биде исклучен од член на Собранието.
Член 19
Седници на собранието на клубот свикува претседателот на клубот.
Седница на Собранието на клубот се свикува и по предлог на:
- Управниот одбор и

- 1/5 од вкупниот број членови на Собранието.

Ако претседателот на Собранието во рок од 14 дена од денот на дадениот предлог не свика седница, седницата ја свикува Управниот одбор  или иницијаторите.
Ако седницата на Собранието се свика според одредбите од претходниот став на овој член, предлагачите се должни да го предложат дневниот ред за седницата, како и да го изготват и приложат потребниот материјал.
Член 20
Собранието на клубот:
- Го донесува статутот, неговите измени и дополненија, статутарните    
  одлуки и дава мислење за нив;
- Донесува план за развој и годишна програма за работа;
- Донесува финансиски план и ги прифаќа финансиските извештаи;
- Го избира и разрешува претседателот на клубот;
- Ги избира и разрешува претседателот и членовите на Управниот одбор;
- Ги избира и разрешува членовите на Надзорниот одбор;
- Го разгледува извештајот од работењето на клубот;
- Го разгледува извештајот од работењето на Управниот одбор;
- Ги утврдува мерките за масовност;
- Донесува одлуки за оттуѓување на недвижностите;
- Го верифицира мандатот на членовите на собранието;
- Ја утврдува соработката со МФМ;
- Донесува одлука за евентуално претстанување со работа  на клубот;
- Одлучува по други прашања утврдени со овој статут.
Член 21
Управниот одбор е извршен орган на Собранието кој помеѓу седниците на Собранието управува со клубот.
Управниот одбор е составен од Претседателот на собранието кој воедно е и претседател на клубот и 4 члена.
За претседател, членови на Управниот одбор и членови на Надзорниот одбор, можат да бидат бирани угледни бизнисмени од познати фирми, истакнати јавни работници и проверени стручњаци од областа на мото спортот. 
Мандатот на членовите на Управниот одбор трае 4 (четири) години и можат повторно да бидат бирани.
Член 22
Управниот Одбор работи и донесува одлуки на седници кои се одржуваат по потреба, а најмалку еднаш квартално, а ги свикува претседателот.
Одлуките на Управниот одбор се полноважни ако за нив гласале повеќе од половината од вкупниот број членови на Управниот одбор.
Член 23
Управниот одбор:
- Избира членови на комисии според потребите на клубот;

- Утврдува предлог на финансискиот план и финансиски извештај на клубот;
- Донесува ребаланс на финансискиот  план;
- Донесува годишен план за работа на клубот;
- Во согласност со Закон и овој Статут донесува општи акти и го следи нивното спроведување;
- Донесува одлуки за доделувања на јавни признанија и награди;
- Донесува одлуки за стекнување и оттуѓување на подвижен имот;
- Донесува одлуки за инвестиции и набавка на основни средства;
- Донесува одлуки за склучување на договори и други обврски;
- На предлог на комисиите, ги донесува сите правилници за натпревари

  и за работа на клубот и на членовите во сите области на дејствување;
- Одлучува по жалби;
- Одлучува за промена на седиштето на клубот;
- Донесува одлука за спроведување на годишен попис и усвојување на извештајот на пописната комисија.
- Обезбедува извршување на планот за работа;
- Обезбедува извори на финансирање;
- Обезбедува извршување на соработката со МФМ;
- Ги именува и разрешува претставниците на клубот во Собранието на МФМ.
Управниот Одбор одлучува и по други прашања утврдени со овој Статут и врши и други работи во управувањето со клубот, кои не се во надлежност на Собранието и неговите тела.
Член 24
Претседателот го избира Собранието на клубот.
Претседател на клубот по функција е и претседател на Управниот Одбор.
Претседателот се избира со мандат од 4 (четири) години и може повторно да биде избран.
Во случај на отсутност или спреченост на претседателот, неговата работа ја извршува заменик претседателот кого го именува Управниот Одбор.
Член 25
Претседателот на клубот:
- Го претставува и застапува клубот;
- Се грижи за подготвување на седниците на Собранието и Управниот Одбор;
- Потпишува договори, одлуки, општи акти и други акти кои ги донесува Собранието и Управниот Одбор;
- Донесува одлуки за службени патувања во странство, а кога патува тој во странство, му поднесува извештај за патувањето на Управниот одбор;
- Извршува и други работи кои не се во исклучива надлежност на Собранието или на Управниот Одбор.
5. СТРУЧНИ РАБОТИ

Член 26
Стручните, развојните, материјално-финансиските и административно-техничките работи ги извршуваат работници во работен однос во клубот, како и волонтерски спортски работници.
Организацијата и начинот на извршување на работите и задачите, како и потребниот број на работници, ќе се утврди со општите акти на клубот, кои ги донесува Управниот Одбор.
6. БАВЕЊЕ СО ДРУГИ ДЕЈНОСТИ

Член 27
Поради остварување на одредени цели и задачи, задоволувајќи ги интересите и потребите на членовите, клубот може непосредно да обавува дејности кои се во согласност со законот и другите прописи, а особено:
- Прибирање средства од економска пропаганда;
- Издавање флаери, брошури и друг пропаганден материјал;
- Издавање и продажба на сувенири и галантериска стока, и

- Други работи во согласност со Закон и овој Статут.
7. ИМОТ, СРЕДСТВА И РАБОТА 
Член 28
Имотот на клубот го сочинуваат подвижни и недвижни добра, имотните права и парични средства.
Имотот на клубот служи и се користи за постигнување  и остварување на неговите цели и задачи утврдени со овој Статут.
Со имотот на клубот управуваат органите утврдени со овој Статут.
Член 29
Средствата кои се користат за постигнување и остварување на своите цели и задачи, клубот ги стекнува од :
- Приходи од членарини;
- Спонзорства, дотации, донации, прилози и подароци;
- Приходи од спортска дејност;
- Приходи остварени од други дејности;
- Приходи од имот;
- Други приходи во согласност со законот и други прописи.
Член 30
Клубот својата дејност ја обавува во согласност со Законот за здруженијата на граѓаните и фондациите, Законот за спортот, актите на МФМ и овој Статут.
Член 31
Клубот своето финансиско работење во целост го усогласува со важечките прописи за финансиско работење.
Финансиското работење се организира така што особено се води грижа за економичност во работењето, штедење и намалување на материјалните трошоци.
Финансиското работење и евиденцијата се уредуваат со општите акти.
8. СЛУЖБЕНА ТАЈНА

Член 32
Службена тајна на клубот ја сочинуваат документи и податоци чие издавање на неовластено лице би било спротивно на работењето на клубот и би штетело на интересите и угледот на клубот.
Управниот одбор одредува кои документи и податоци се службена тајна, како и останати прашања во врска со службената тајна.
За службена тајна се сметаат и податоци кои МФМ или друг надлежен орган како доверливи ги доставува до клубот.
Службената тајна се должни да ја чуваат сите членови и вработени во клубот кои на било каков начин ќе дознаат за документи или податоци кои се утврдени како службена тајна.
Обврската за чување на службената тајна останува и после престанок на членството во клубот, односно после престанок на работниот однос на вработениот во клубот во рок кој е утврден со одлуката на Управниот одбор.
Повреда на одредбите на овој Статут кои се однесуваат на службена тајна претставува причина за исклучување од членство во клубот, додека за вработените се смета за тешка повреда на работната должност.
9. НАГРАДИ И ПРИЗНАНИЈА

Член 33
Клубот може да дава награди и признанија на поединци и организации заслужни за постигнување и остварување на нејзините  цели и задачи.
Видот на наградите и признанијата ги утврдува Управниот одбор на клубот.
10. ПРЕОДНИ И ЗАВРШНИ ОДРЕДБИ

Член 34
Клубот престанува со работа доколку таква одлука донесе 3/4 од вкупниот број на членови на Собранието, на начин предвиден во Законот за здруженијата на граѓани и фондациите.
Во случај да престане со работа, за средствата на клубот одлучува Управниот одбор.
Член 35
Сите акти на клубот ќе се изработат во согласност со одредбите на овој Статут во рок од 30 дена од денот на неговото влегување во сила. 
Член 36
Овој Статут влегува во сила со денот на неговото донесување, а ќе се применува со денот на упис во Централниот регистар.
Град, ден.месец.година.
Претседател на

